
Preziau signur president 

Preziadas signuras cusseglieras 

Preziai signurs cussegliers 

 

Per ina moderna e futura viafier dil 21avel tschentaner ei mintga accident tier in surpassadi in 

da memia. La gronda part dils surpassadis deriva digl emprem temps dalla viafier el 19avel 

tschentaner. Igl Uffeci federal da traffic ha elaborau ina gliesta dils pli prigulus surpassadis 

(vesta meins che 6 secundas), ils quals ston urgentamein vegnir sanai.  

La Viafier federala e las viafiers privatas ein vegnidas incaricadas d’examinar tuts surpassadis 

e tenor situaziun d'eliminar tals, preveder surpassadis cun barrieras ni realisar autras mesiras 

sco p.ex. in sutpassadi. Da rodund 4‘848 surpassadis en Svizra ston rodund 1‘244 vegnir 

sanai. La responsabladad per la segirtad schai primarmein tier las viafiers. Quellas han tenor 

lescha federala era d’interprender tuttas mesiras per meglierar la segirtad. Las mesiras 

corrispundentas ston esser realisadas sin la fin 2014. En cass excepziunals vegn lubiu da 

prolungir il termin per in onn. 

 

Il sulet surpassadi dalla Viafier retica sigl intschess dalla vischnaunca da Mustér sesanfla a 

Chischliun. Quel corrispunda buca allas pretensiuns da segirtad digl Uffeci federal da traffic. 

La distanza da vesta ei nunsufficienta e la cruschada fetg malsegira. Tier ina vesta da 50 m 

sa el mender cass seresultar in temps da reagir da sut 4 secundas. Ord quels motivs ei ina 

sanaziun incontestabla ed urgenta.  

 

Suenter contractivas culs proprietaris dallas parcellas cumpigliadas ei la sligiaziun avon maun  

optimala. 

 

 

Project 
 

Il sutpassadi vegn construius cun elements prefabricai che possibiliteschan la montascha da 

quels en ina suletta notg. Els suandonts dus plans ei la part tecnica veseivla. 

 

 

Construcziun dil sutpassadi ed access 

Sutpassadi prefabricau 

 

 
 

 

 

Suenter haver examinau plirs loghens per in niev sut- ni surpassadi ei semussau che la 

suletta sligiaziun ei ina colligiaziun dalla Via Chischliun e la Via Scaletta. Quella colligiaziun ei 

gia dapi onns francada ella planisaziun locala ed aschia era approbada dil suveran. 

  

Cun la sligiaziun d’in sutpassadi san ins augmentar la segirtad per pedunzs e porscher ina 

colligiaziun al bus local per ils habitonts da Scaletta, resp. ina colligiaziun pil quartier 

Chischliun cun la Via Cavardiras. Il nez turistic, seigi quei gl’unviern cun in meglier access alla 

loipa ni la stad cun viandar a Fontanivas (Gassa Romana), ei gronds. 

 

Il sutpassadi vegn construius mo per pedunzs e lubescha access cun vehichels pigns mo en 

cass d'urgenza. Vinavon colligia il sutpassadi ils treis quartiers Chischliun, Scaletta/Carcarola 

sco era Davos-Mustér.  

 

 

Finanzas 
 

Cuosts da construcziun frs. 413'000.00 

Project, direcziun da construcziun, cuosts accessoris e dretg da passar frs. 50'000.00 
TPV 8.0% frs. 37'000.00 

Total  frs. 500'000.00 

./. cumpart Cantun 25 % frs. 125'000.00 

./. cumpart Viafier retica 50 % frs. 250'000.00 

Cumpart vischnaunca 25 % frs. 125'000.00 

 

 

Quell'investiziun ei cuntenida el preventiv 2014 (ctos. 830.501.02 e 830.626.02). 

Proposta 
 

Sebasond sin sura ponderaziuns 

 
 

p r o p o n a 

 

la suprastonza communala al cussegl da vischnaunca 

 
 

 da conceder in credit netto da frs. 125‘000.-- per la realisaziun dil sutpassadi 

Chischliun - Scaletta. 

 

 

 

 Suprastonza communala Disentis/Mustér 

 Il president:                                      Il canzlist: 

 

 

 

 Francestg Cajacob                          Andri Hendry 

 

 

 

 

Disentis/Mustér, ils 8 d’uost 2014 

 


